
HIV testing kapag Nagpapatingin 

Sa inyong pagpapatingin ngayon, maaaring magsagawa ng isang HIV testing ang 
inyong medical care provider. Ang sumusunod ay mga sagot sa mga katanungan na 
madalas tanungin ng mga tao tungkol sa HIV testing:  

Ano ang HIV? 
Ang Human Immunodeficiency Virus (HIV) ay nagdudulot ng isang sakit na 
nagpapahina sa immune system, at ginagawa nitong mahirap para sa katawan na 
labanan ang mga impeksyon. 
Paano naipapasa ang HIV? 
Ang HIV ay kumakalat sa pamamagitan ng pagpalit-palit ng ilang bodily fluids, unang
una sa pakikipagtalik nang walang proteksyon o pakikigamit ng mga karayom ng isang 
taong impektado ng HIV. 
Ano ang isang HIV test? 
Tinitiyak ng isang HIV test kung ang inyong katawan ay gumagawa ng antibodies sa 
HIV. Kung mayroon kayong HIV antibodies, ang ibig sabihin ay naimpeksyon kayo ng 
HIV. Mayroong mga kapwa karaniwan at mabilis na HIV tests na gumagamit ng dugo, 
plasma, o laway upang magsuri para sa antibodies. 

Paano kung HIV positive ako? 
Kung kayo ay HIV positive, maigi ang kausapin ang inyong medical care provider 
tungkol sa mga opsyon sa pagpapagamot. Maraming mga opsyon sa paggamot ng HIV 
para sa mga taong HIV positive. 

Paano kung HIV negative ako? 
Protektahan ang inyong sarili tulad ng nakalarawan sa ibabâ.  Kung nakipagtalik kayo 
nang walang proteksyon o nakigamit kayo ng mga karayom para sa anumang dahilan, 
dapat kayong magpa-HIV test bawat taon.   
Maaari ninyong protektahan ang inyong sarili at ang iba mula sa HIV sa 

pamamagitan ng: 

• 	 Paggamit ng latex/polyurethane condom (lalaki o babae) kapag kayo ay 

nakikipagtalik. (Gumamit lamang ng water-based lubricants.  Babawasan ng oil-
based lubricants ang pagkabisâ ng mga condom.) 

• 	 Hindi paggamit ng karayom ng iba o hindi pagpapahiram ng karayom sa iba para sa 
pag-iniksyon ng mga gamot, mga steroid, mga bitamina, pag-tattoo, o pagbutas. 

Ibang mga lugar na mapagkukunan ng tulong: 
Tawagan ang California HIV/AIDS Hotline sa (800) 367-2437 (AIDS) para sa HIV 
referral at konsultasyon sa inyong lugar o bisitahin ang Opisina ng AIDS Web site sa:  
www.dhs.ca.gov/AIDS. 

